PLAN DE FORMACIÓN PARA ONLs DO CONCELLO DE VIGO

Informe final de avaliación

INTRODUCCIÓN:

O Plan de Formación para ONL 02-03, foi unha iniciativa da Concellería de Participación Cidadá do Concello de Vigo, desenvolvida ao abeiro do I Plan de Participación Cidadá (2001- 2003), como resposta ao detectado no Estudio de Necesidades Formativas das Organizacións Non Lucrativas de Vigo, realizado por este mesmo organismo. 

O Plan integraba un conxunto de 13 cursos que procuraban atender a un amplo abano de áreas estratéxicas da xestión e dinamización das entidades non lucrativas. Pretendía, deste xeito, constituírse nunha ferramenta para a mellora organizativa do tecido de ONLs neste concello, e para o reforzamento do seu potencial de acción e desenvolvemento no actual marco social. 

A nivel xenérico, o Plan marcábase dous obxectivos centrais, para os que se formulaban unha serie de liñas estratéxicas de acción:

Obxectivo 1. Ter un impacto significativo e positivo sobre a capacidade do sector asociativo vigués en tanto que artellador da cidadanía e que prestador de servicios comunitarios á poboación.


Liñas de acción:

1.1. Desenvolvemento dunha proposta de contidos asentada na realidade do sector, a partir dun equipo docente con experiencia directa na xestión e dinamización de entidades non lucrativas.

1.2. Implementación de metodoloxías pedagóxicas que priorizan o carácter aplicado e experiencial dos coñecementos e habilidades, priorizando o seu asento nos casos e problemáticas reais cos que se enfrontan os/as participantes nas súas organizacións.

Obxectivo 2. Implicar no desenvolvemento do Plan a un alto número de persoas  vinculadas ao sector non lucrativo vigués.


Liñas de acción:

2.1. Construcción dunha identidade do Plan ligada a elementos novidosos e positivos, tanto no que respecta á concepción da formación, como no que atinxe á propia concepción do sector non lucrativo e o seu papel na sociedade actual.

2.2. Mantemento dunha política de comunicación ampla coa totalidade das asociacións, ao mesmo tempo que unha liña de achegamento próximo ao máximo número delas, apoiándose, na medida do posible, nas súas propias entidades de intercooperación sectorial.

2.3. Recoñecemento, como punto de partida en positivo, da traxectoria do movemento asociativo vigués.

En concordancia co exposto, a operativización do Plan de Formación foi artellada sobre tres áreas paralelas de traballo:

I. Desenvolvemento dos cursos do Programa de Formación.

II. Desenvolvemento de dinámicas de difusión e comunicación cara ao tecido social e de entidades non lucrativas.

III. Coordinación e organización técnica.

I. DESENVOLVEMENTO DOS CURSOS DO PROGRAMA DE FORMACIÓN.

O Plan de Formación de ONLs contemplaba a realización de 13 cursos ao longo do último trimestre do ano 2002 e da primeira metade do 2003. Os cursos foron impartidos no Centro de Servicios Socio-comunitarios “Casco Vello” e no Centro Cívico de Teis.

1. Destinatarios e matriculación:

O Plan de Formación para ONLs tiña como destinatarios a persoas voluntarias, colaboradoras, directivas e asalariadas das entidades inscritas no Rexistro Municipal.

Ao longo do seu desenvolvemento fíxose patente que existían dificultades para cubrir a matriculación dos cursos contemplados. Como factores causantes cabe formular: 

· As dificultades para dedicar unha parte do seu tempo á formación, presentes entre moitos das persoas que forman parte das ONLs; e, en consecuencia, a dificultade para ofertar unha programación que se adaptase o máximo ás distintas casuísticas.

· O rexeitamento ou as dificultades que podían existir entre os potenciais asistentes para afrontar as tarifas que tiñan marcados os distintos cursos do Plan.

· A existencia dunha oferta de formación para o tecido asociativo veciñal de carácter gratuíto e paralela á realización dos cursos do Plan. 

Esta problemática tivo como consecuencia que se incrementase notoriamente o esforzo dedicado á difusión mediática do Plan, así como que a medida que se ían desenvolvendo os cursos, e para algunhas temáticas específicas, se contemplase abrir a matriculación a persoas que sen ter vinculación directa co sector, estivesen interesadas na temática tratada. Foi o motivo, tamén, de que no mes de xaneiro de 2003 se decidise reformular a programación de datas e horarios dos cursos que quedaban por realizar, nun intento de facilitar a matriculación do máximo número de persoas. Tamén por esta causa, tomouse a decisión de facer gratuíta a 3ª matriculación a aquelas persoas que asistiran a varias accións formativas.

Aínda así, algúns cursos non cubriron os mínimos de matriculación requiridos para o axeitado desenvolvemento da formación, polo que tiveron que ser cancelados. En concreto, e sobre unha programación inicial de 13 accións formativas, foron realizados 9 cursos e anulados outros 4.


Táboa I: cursos realizados.

CURSOS REALIZADOS
CENTRO 
DATAS 
Nº HORAS

Núm.
Nome do curso




1
Estratexias para a dinamización da participación en entidades non lucrativas.
“Casco Vello”
07-11 Out.
10

2
Introducción á informática.
“Teis”
14-22 Out.
15

3
Fiscalidade de organizacións non lucrativas.
“Casco Vello”
17-25 Out.
15

4
Introducción a Office.
“Teis”
28 Out.-20 Nov.
35

6
Captación de fondos nas ONLs.
“Casco Vello”
09-20 Dec.
20

8
Traballo en equipo.
“Casco Vello”
31 Xan.-19 Feb.
20

9
Introducción á xestión económica para ONLs.
“Teis”
4 Feb.-13 mar.
30

10
Xestión e organización de proxectos en entidades non lucrativas.
“Casco Vello”
24 Feb.-2 Abr.
35

11
Análise de necesidades sociais cara á intervención social
“Teis”
21 Mar.- 5 abr.
20


Táboa II: cursos anulados.

CURSOS ANULADOS
CENTRO DE IMPARTICIÓN
DATAS 
Nº HORAS

Núm.
Nome do curso




5
Técnicas de dirección estratéxica e por obxectivos
“Casco Vello”
15 Nov.-05 Dec.
30

7
Introducción a Internet para ONLs
“Teis”
08-30 Xan.
35

12 
Organización e difusión de eventos 
“Teis”
18 Mar.-10 Abr.
20

13
Introducción ás políticas sociais
“Casco Vello”
7 Abr.-14 Mai.
30

O total de alumnos/as que asistiron aos cursos realizados no Plan de Formación para ONLs ascende a 123. Confirmando a problemática descrita anteriormente, e tal e como se pode observar nas táboas anexas, o número de matriculados nos cursos foi sempre inferior ao número de persoas que se anotaron no período de inscrición previa; unha tendencia que se foi agudizando conforme se desenvolvían os cursos do Plan.

Táboa III: inscrición previa e matriculación nos cursos realizados.

CURSOS REALIZADOS
Inscrición previa 
Matriculados 

Núm.
Nome do curso



1
Estratexias para a dinamización da participación en entidades non lucrativas.
13
11

2
Introducción á informática.
20
19

3
Fiscalidade de organizacións non lucrativas.
15
14

4
Introducción a Office.
16
11

6
Captación de fondos nas ONLs.
13
8

8
Traballo en equipo.
15
11

9
Introducción á xestión económica para ONLs.
13
7

10
Xestión e organización de proxectos en entidades non lucrativas.
14
11

11
Análise de necesidades sociais cara á intervención social
13
8


Táboa IV: inscrición previa nos cursos anulados.

CURSOS ANULADOS
Inscrición previa
Matriculados 

Núm.
Nome do curso



5
Técnicas de dirección estratéxica e por obxectivos
2
0

7
Introducción a Internet para ONLs
6
0

12 
Organización e difusión de eventos 
8
0

13
Introducción ás políticas sociais
6
0


Táboa V: perfil das entidades con presencia nos cursos realizados.

TIPO ASOCIACIÓN
CURSO 1
CURSO 2
CURSO 3
CURSO 4
CURSO 6
CURSO 8
CURSO 9
CURSO 10
CURSO 11
TOTAL

Medio ambiente

-


1
-
-
-
-
1

Socioasistencial
3
7
2
5
2
2
4
6
3
34

Veciñal
2
4
3


1
-
1
-
11

Laboral-sindical-profesional
1
1
3
1
3
2
-
2
-
13

Solidariedade
-
1
2


-
1
-
-
4

Cultural
2
-


2
3
-
1
-
8

Xuvenil
-
-



3
-
-
-
3

Outras
3
1
4
1

-
1
-
1
11

Ningunha
-
5
-
4


1
1
4
15

% HOMES
18%
30%
36%
45%
63%
45%
-
18%

30,5%

% MULLERES
82%
70%
64%
55%
37%
55%
100%
82%
100%
69,5%

En canto ao perfil das organizacións que tiveron presencia nos cursos realizados, a táboa V mostra que a maioría do alumnado estivo composto por mulleres, e que, sobre o conxunto dos cursos realizados, se mostra un claro predominio dos asistentes que pertencían a entidades socioasistenciais. 

Ten interese, así mesmo, valorar o impacto que o Plan tivo sobre o conxunto do tecido de ONLs do concello, a partir da estimación do número de entidades de cada tipo que participaron nos cursos. Tal e como mostra a táboa VI, o impacto das accións formativas sobre cada un dos perfís considerados é baixo, incidindo en maior medida sobre as entidades do perfil laboral- sindical- profesional, seguidas polas de tipo socioasistencial, veciñal e medioambiental.  


Táboa VI: impacto do Plan de Formación sobre 

o tecido de ONLs.

TIPO ASOCIACIÓN
Total de entidades que asistiron aos cursos
Porcentaxe sobre o total de entidades rexistradas no Concello

Medio ambiente
1
11%

Socioasistencial
13
15%

Veciñal
6
10,5%

Laboral-sindical-profesional
6
24%

Solidariedade
3
12%

Cultural
6
5%

Xuvenil
1
2,9%

2. Desenvolvemento e resultado dos cursos:
A avaliación resulta un aspecto central na implementación dun programa formativo , posto que permite valorar en qué medida foron acadados os obxectivos que se formulaba inicialmente, e posibilita a identificación de problemáticas e factores específicos, durante o seu desenvolvemento e ao seu remate, sobre os que basear novas propostas para a mellora do traballo realizado.

No tocante aos cursos do Programa de Formación para ONLs, contemplábase como axentes principais de avaliación ao alumnado e ao equipo docente. Con este obxecto, ao remate de cada un dos cursos procedeuse a recollida das súas valoracións a través de os correspondentes cuestionarios avaliativos. 

a. O cuestionario dos participantes contemplaba  a medición cuantitativa do seu grao de satisfacción, así como a recollida de valoracións discursivas, que permitiran afondar na súa comprensión. 

b. O cuestionario dos docentes recollía as súas opinións e valoracións discursivas acerca do desenvolvemento do seu traballo.

A medida que se desenvolvían os distintos cursos, e a partir dos datos recollidos, o equipo técnico foi elaborando unha serie de informes parciais que presentaban unha serie de conclusións valorativas ao respecto da evolución e resultados da formación impartida. 

Presentaremos a continuación unha síntese das mesmas, que permita construír unha visión avaliativa global respecto da implementación do Plan de Formación.

2.1. Desde a perspectiva dos asistentes:

As valoracións cuantitativas dos asistentes (nunha escala de 1 a 5) referíanse a unha serie de factores estratéxicos no desenvolvemento da formación que, tal e como mostra a táboa anexa, obtiveron, en xeral,  un alto grao de valoración.  

Como pode observarse, o conxunto das accións formativas avaliadas recibe unha valoración moi positiva por parte do alumnado; en xeral por riba do nivel dos 4 puntos; os cursos nº 2, “Introducción á informática”, e nº 6, “Captación de fondos nas ONLs” marcan a única excepción por canto reciben unha puntuación media total algo menor. 

Táboa VII: Valoración de aspectos centrais no desenvolvemento 

dos cursos polos asistentes. 

(sobre unha escala de 1 a 5, onde o 5 é a maior valoración).

Factores avaliados
Cursos
Total


1
2
3
 4
6
8
9
10
11


Nº de cuestionarios de avaliación recollidos
11
16
12
9
7
8
6
8
8
85

1. Materiais entregados
4,2
3,3
3,8
4,6
3,7
3,6
3,8
4,3
4,5
3,9

2. Contidos abordados.
4,5
3,5
4
3,9
4,1
4,1
4,4
4,1
4,1
4,07

3. Comunicación nas sesións.
4,2
4,2
4,5
4,2
4,1
5
5
4,1
4,7
4,4

4. Metodoloxía aplicada.
4
3,7
4,2
4
4
4,3
4,3
4,3
4,6
4,1

5. Formador/ Equipo docente.
4,4
4,5
4,7
4,2
4,4
4,3
5
4,7
5
4,5

6. Coordinación e organización.
4,3
3,1
4
4
3,7
3,5
4,2
4,2
4,2
3,9

7. Grao de aprendizaxe acadado.
3,9
3
3,5
3,2
3,4
4
3,8
3,8
3,8
3,6

8. Ambiente entre os participantes.
4,7
4,5
3,9
5
4,2
4,8
5
4,5
5
4,6

Puntuación  Media Xeral
4,27
3,7
4,07
4,13
3,95
4,2
4,4
4.2
4.4
4,1

No tocante aos factores avaliados, salientar a especial valoración que acadan o “ambiente entre os participantes” e a “comunicación nas sesións”, mostrando a satisfacción dos asistentes por canto os cursos se terían constituído en espacios de intercambio e encontro entre os membros do tecido de ONLs. Do mesmo xeito, cabe destacar a especial valoración que recibe o conxunto do equipo docente e, en relación con isto, a metodoloxía coa que se abordou o desenvolvemento da formación.

Aínda sendo factores ben valorados, destacaremos que as puntuacións medias tenden a descender no tocante a “coordinación e organización” e o “grao de aprendizaxe acadado”.  

Tamén no apartado de valoracións cuantitativas, solicitábase aos asistentes que indicasen en qué medida estimaban o seu grao de aproveitamento persoal dos contidos tratados (sobre unha escala de 1 a 4). A táboa VII mostra que a satisfacción é a tónica predominante entre os respostantes, aínda que os cursos nº 2, “Introducción á informática”, e nº 11, “Análise de necesidades sociais cara á intervención social” mostran un ostensible descenso a este respecto. 

Táboa VIII: valoración do grao de aproveitamento persoal dos contidos tratados. 

(sobre unha escala de 1 a 4, onde o 4 é a maior valoración).

.
Cursos
Total


1
2
3
 4
6
8
9
10
11


Nº de cuestionarios de avaliación recollidos
11
16
12
9
7
8
6
8
8
85

1. Grao de aproveitamento persoal das cuestións tratadas
3,3
2,5
3,4
3,2
3,14
3,37
3,5
3,3
2,5
3,13

O cuestionario de avaliación de asistentes incluía unha serie de preguntas abertas que nos permiten, desde as opinións textuais recollidas, achegarnos aos condicionantes que poden motivar e explicar o conxunto das puntuacións recollidas.

· Así, e en relación á última cuestión, o “grao de aproveitamento persoal das cuestións tratadas no curso”, na maioría dos casos xustifícanse positivamente as valoracións, destacando o alto grao de participación e comunicación acadado nas aulas, así como o interese dos contidos e o xeito en que foron abordados metodoloxicamente. O descenso na puntuación media explícase, para o caso do curso nº 2, polo feito de que, tal e como indican moitos respostantes, a dotación de ordenadores foi insuficiente; e para o caso do curso nº 11, pola escasa duración do curso, o que, en opinión de moitos dos asistentes, dificultou un afondamento axeitado en moitos dos contidos programados.

· Como aspectos máis destacables e positivos no desenvolvemento dos cursos, salientábase, en xeral, a pertinencia da metodoloxía aplicada para abordar os contidos, que tería como resultado un alto grao de participación e comunicación na aula, e, consecuentemente, a potenciación da comprensión e interiorización dos mesmos polo alumnado. En moitos casos, destácase tamén a achega de procedementos específicos polo seu interese cara á aplicación dos contidos ao traballo diario nas asociacións.  No caso específico do curso nº 2, “Introducción á informática”, saliéntase o esforzo e a adicación mostrada polo docente nun intento de superar as dificultades formuladas polas condicións nas que se desenvolveu o curso.

· No tocante ás cuestións nas que, desde a perspectiva dos respostantes era necesario afondar ou mellorar, foi frecuente incidir na necesidade dunha maior duración dos cursos e dun maior afondamento nos contidos tratados (recollidas nos cursos 1, 4, 8, 9, 10 e 11). Nalgúns casos (relativos aos cursos 1, 3, 8 e 10) incidíase en que o mobiliario resultaba pouco axeitado para que os asistentes puidesen tomar notas, así como en que a aula puido resultar fría nalgunhas ocasións. Para o caso específico do curso nº 2, é frecuente subliñar o impacto que a falla dun número axeitado de ordenadores tivo sobre o desenvolvemento da formación. Estas cuestións poden explicar a menor valoración media, que salientábamos no referido ao grao de aprendizaxe acadado nos cursos.      

2.2. Desde a perspectiva dos formadores: 

O equipo de docentes estivo composto polas seguintes persoas: 

· Para os cursos nº 1, 8 e 10: Jorge Fente Balsa; Licenciado en Socioloxía pola Universidade da Coruña.

· Para os curso nº 8 e 11: Ana Lorenzo Vila; Licenciada en Socioloxía pola Universidade Complutense de Madrid. 

· Para o curso nº 6: Xosé Antón Fernández Roxo; Licenciado en Ciencias Económicas e Empresariais pola Universidade de Santiago de Compostela.

· Para o curso nº 9: Jorge Martínez Malingre; Licenciado en Ciencias Económicas e Empresariais pola Universidade de Vigo.

· Para o curso nº 3: Angel Rodríguez González; Licenciado en Ciencias Económicas e Empresariais pola Universidade de Vigo.

· Para os cursos nº 2 e 4: Perfecto Currás Ferreiro; Licenciado en Ciencias Económicas e Empresariais pola Universidade de Vigo.

A avaliación do equipo docente realizouse a través da recollida e contraste das súas valoracións en formato discursivo; valoracións que nos permiten sintetizar nas seguintes conclusións:

· Ao respecto das instalacións nas que se desenvolveron os cursos: son avaliadas moi positivamente polo equipo de docentes, aínda que cómpre subliñar algunhas cuestións específicas ao respecto. Así, destácase que a aula do Centro do Casco Vello mostrou algunhas carencias de equipamento (falla de cadeiras que permitirán unha escritura cómoda a todos os asistentes) e de espacio (insuficiente para grandes grupos), así como que resultou fría nalgúns momentos puntuais do desenvolvemento dos cursos; para a aula do Centro de Teis, destácase unicamente que a realización de obras no edificio formulou algunhas dificultades momentáneas ao desenvolvemento do curso nº 11.

· Ao respecto do equipamento: valórase como moi satisfactorio e axeitado en xeral, aínda que cómpre destacar que a dotación de ordenadores para o curso nº 2 resultou totalmente insuficiente para o axeitado desenvolvemento dos contidos programados.

· Ao respecto da asistencia e participación: saliéntase moi positivamente a dinámica de asistencia e participación que desenvolveu o alumnado no conxunto dos cursos, aínda que en practicamente todos os casos se rexistraron fallas puntuais de asistencia, debidas a factores externos á formación. Destacar, unicamente, que en moitos dos cursos o número de matriculados foi netamente inferior ás expectativas marcadas desde a programación inicial do Plan.

· Ao respecto do grao de comprensión mostrado polos asistentes: é valorado como moi satisfactorio en todos os casos, destacándose que a dinámica de traballo na aula conformou un ambiente moi positivo, que contribuíu moi notablemente ao desenvolvemento da formación.

· Ao respecto do perfil aportado polo alumnado e o seu nivel de coñecementos previos: considérase que este foi bastante axeitado, aínda que caracterizado, por regra xeral, pola heteroxeneidade de casuísticas e formacións. Sublíñanse algunhas matizacións para o caso dos cursos nº 3 e nº 9, por canto a heteroxeneidade no nivel de coñecementos previos motivou a necesidade de introducir algúns cambios na programación metodolóxica inicial e dificultou que o aproveitamento final fose o mesmo para todos os alumnos

3. Valoración do cumprimento dos obxectivos dos cursos realizados:
En liñas xerais, podemos concluír a este respecto:

· Que no conxunto das accións formativas realizadas foi posible abordar o traballo na aula dos contidos programados, aínda que nalgúns casos a duración do curso resultara algo escasa. Destacar a especial relevancia adquirida polo desenvolvemento da formación desde unha metodoloxía práctica e participativa; unha cuestión altamente valorada polo alumnado na súa totalidade.

· Que a oferta de perspectivas e contidos presentados recabou o interese de todos os participantes, que destacaron con frecuencia a súa aplicabilidade e o carácter orientado á práctica cotián nas asociacións.

· Que o clima de participación e comunicación construído na aula potenciou en todo momento a implicación do alumnado dos cursos, e o establecemento dunha dinámica sostida de intercambio de experiencias entre distintas realidades asociativas.

· Que os cursos ofertados dentro do Plan de Formación tiñan un atractivo e interese desigual para o público cara o que se dirixían, en función da súa temática, prezo e duración; o que tivo un claro reflexo no nivel e perfil de matriculación rexistrado e na anulación dalgunhas accións formativas.

· Que en moitos casos, a duración programada inicialmente para os cursos do Plan non se axustaba ás necesidades do seu desenvolvemento, o que, nalgúns casos, dificultou un afondamento axeitado nas temáticas abordadas.

II. DESENVOLVEMENTO DE DINÁMICAS DE DIFUSIÓN E COMUNICACIÓN CARA ÁS ONLS E O TECIDO SOCIAL.

As estratexias de comunicación cara á sociedade e, nomeadamente, cara ao tecido asociativo da cidade viguesa constituían un eixo central do desenvolvemento do Plan de Formación de ONLs. Nesta área de acción, o reto principal viña representado pola necesidade de acadar un alto número de participantes para as accións formativas contempladas,  dado que o Plan enfrontaba algunhas problemáticas clave neste sentido:

a. O público ao que se dirixía, membros e colaboradores das ONLs, podía considerar como un sobreesforzo o feito de dedicar á formación unha parte significativa das súas horas de lecer.

b. Resultaba difícil asentar unha oferta de datas e horarios que se axustase convenientemente á diversidade de perfís e situacións presentes entre os destinatarios potenciais do Plan.

c. As taxas de matriculación dos cursos do Plan podían supoñer un obstáculo á matriculación; esta cuestión tivo unha especial incidencia no caso do asociacionismo veciñal, posto que o Plan correu paralelo a unha ampla oferta de cursos, de carácter gratuíto, xestionados desde a Federación de Asociacións Veciñais.

Desde este punto de partida, a estratexia de comunicación mantida ao longo do desenvolvemento do Plan por Cidadanía, Rede de Aplicacións Sociais, estivo baseada en tres liñas de acción centrais:

a. Construír unha identidade social para o Plan, ligada a elementos novidosos e positivos.

b. Manter unha política de comunicación aberta coa totalidade do tecido de ONLs, mantendo un contacto estreito co maior número de entidades.

c. Recoñecer e partir da traxectoria do movemento asociativo vigués para o desenvolvemento desta comunicación.

Estas liñas de acción tiveron a súa concreción a través do desenvolvemento das seguintes medidas:

· Deseño da imaxe do Plan de Formación de ONLs: deseño de soportes visuais (cartelería e trípticos) e de iconos, a través dos que se conseguiu asociar o Plan a unha imaxe de acción punteira e de globalidade, así como facilitar a súa posta en coñecemento no espacio asociativo vigués.

· Difusión desta imaxe e de información sobre o Plan ao conxunto de entidades asociativas rexistradas no concello, a través da realización de 3 envíos postais masivos (á totalidade do universo), con cartas nas que se incluían polípticos e carteis, xunto cunha carta de presentación da Concellería de Participación Cidadá. A través deste esforzo, o conxunto das ONLs en activo do concello de Vigo entrou en coñecemento da existencia e contidos do Plan de Formación desde os seus primeiros intres, e tivo coñecemento das súas principias evolucións a través do tempo.

· Celebración dun acto de presentación do Plan, complementando ás medidas anteriores cun esforzo inicial de presentación pública do mesmo, ao que se convidou á prensa e ao propio sector non lucrativo. Este acto,  que foi celebrado o día 18 de setembro de 2002, no Salón de Actos da Casa Galega da Cultura, contou coa presencia da Concelleira de Participación Cidadá. Dª María Dolores Cabaleiro, e coa participación de 30 persoas que representaban a distintas entidades. 

· Realización de dous encontros de reflexión sobre a realidade do sector non lucrativo vigués, ao obxecto de potenciar a implicación das entidades no desenvolvemento do Plan de Formación de ONLs. Aínda que a participación non foi moi masiva, oscilando entre as 10 e as 20 persoas, cómpre destacar o nivel de debate e contraste acadado. Destacar, de igual xeito, a participación activa de tres entidades de segundo grao (Federación Veciñal “Eduardo Chao”, Federación de Minusválidos físicos de Pontevedra e Coordinadora Feminista “Donicela”) no desenvolvemento destes actos.

· Realización de máis de 200 contactos telefónicos con membros das entidades non lucrativas do concello de Vigo; a través deste esforzo  acadouse un achegamento máis directo ás entidades, complementando así ás medidas de difusión do Plan nos medios. O resultado foi o de reforzar un mellor coñecemento dos contidos do Plan entre os seus destinatarios, así como o de potenciar o seu interese por participar nos distintos cursos ofertados. A partir dos contactos telefónicos foi posible crear un grupo de correo electrónico, a través do que se procedeu á difusión de información relativa ao desenvolvemento do Plan.

· Realización de 10 actos de presentación en asociacións, e realización de visitas a unha mostra de 20 entidades non lucrativas do concello de Vigo; na mesma liña que no anterior, co aceno de procurar unha relación próxima entre o Plan de Formación e o tecido de ONLs, e procurando activar aos directivos das organizacións en tanto que mediadores na promoción do Plan entre o conxunto dos socios. As entidades foron visitadas en momentos estratéxicos do desenvolvemento dos cursos, sendo seleccionadas en función da súa centralidade e peso, ou en función do interese que para elas puidera ter a oferta de cursos presentada. 

· Envío de notas de prensa, difusión de cuñas radiofónicas e envío de invitacións de asistencia aos actos programados, aos distintos medios do concello. A prensa respondeu dun xeito irregular, polo que se procurou realizar contactos persoais con distintos profesionais dos medios; a través desta estratexia puido manterse unha certa presencia pública nos medios, aínda que non continuada. Cómpre destacar o papel xogado polo xornal dixital do Concello de Vigo, polo espacio web “Socialia” e por Radio Ecca nesta laboura. 

· Reedición e pegada de cartaces con información sobre os cursos do Plan de Formación para ONLs, en distintos puntos da cidade, co obxectivo de potenciar a difusión pública do mesmo.

· Atención personalizada ás persoas interesadas en coñecer o Plan e en asistir aos cursos programados, desde as instalacións da propia Concellería de Participación Cidadá, e desde a oficina que Cidadania abriu na cidade de Vigo. A través deste traballo atendéronse con carácter personalizado todas as demandas de información e matriculación que foron realizadas por distintas persoas e entidades ao longo dos meses en que o Plan estivo operativo. Reforzábase deste xeito a vontade de achegamento ao sector manifestada polo equipo técnico do Plan desde os primeiros momentos da súa andaina, e conseguíase unha axilidade de resposta ás distintas cuestións e demandas que puidesen xurdir, cun obxectivo de facilitar a matriculación e o interese pola formación. 

· Celebración dun acto de clausura do Plan de ONLs, no Auditorio do Centro Cívico de Teis, con asistencia da Concelleira de Participación Cidadá. Dª María Dolores Cabaleiro González, incluíndo a entrega de diplomas ao conxunto de alumnos que participaron nos cursos.

Pode considerarse, así, que o conxunto das entidades non lucrativas activas e unha gran parte da cidadanía viguesa tivo coñecemento da realización do Plan de Formación para ONLs desde os seus primeiros intres.  Por canto existía o perigo de que só un pequeno número de persoas en cada organización accedese a esta información, mantívose ao longo da formación unha liña de comunicación personalizada e moi próxima tanto ás entidades como á cidadanía en xeral.

III. COORDINACIÓN E ORGANIZACIÓN TÉCNICA.

Cidadania, Rede de Aplicacións Sociais, S. Coop. Galega recibiu, desde a Concellería de Participación Cidadá do Concello de Vigo, a encarga de desenvolver tecnicamente o Plan de Formación para ONLs. 

En tanto que organismo que promovía e organizaba o Plan, á concellería correspondíalle:

1. O deseño da programación de cursos: duración, horario, período de desenvolvemento, destinatarios, etc.

2. A posta en disposición de locais para a impartición dos cursos.

3. Os trámites de inscrición e matrícula (marcados polas lóxicas propias da institución: inscricións por rexistro, requirimento de volante de empadroamento, ingreso nunha conta propia da Concellería).

Pola súa banda, Cidadania tiña a responsabilidade de levar adiante o desenvolvemento do Plan no que se refire a:

1. Desenvolvemento dos contidos dos cursos.

2. Presencia pública do Plan.

3. Captación de participantes.

4. Avaliación das accións formativas.

5. As accións de loxística e coordinación.

Considerando a natureza complexa e interconectada destas accións, o mantemento dunha dinámica de coordinación entre estas dúas entidades foi considerado, desde o primeiro momento, coma un elemento central para o éxito do mesmo.
1. Elementos centrais de coordinación ao longo do desenvolvemento do Plan:
· Ao respecto da imaxe e difusión pública do Plan: todas as cuestións relativas á imaxe pública do Plan debían manter unha liña acorde coa política de imaxe da propia Concellería; é por esto que Cidadanía procedeu a facilitarlle todo o material que se propuña facer público, para a súa supervisión; notas de prensa, cartas, concepción dos actos públicos, etc.. Seguindo esta mesma lóxica, a relación cos medios de comunicación canalizouse, polo xeral, a través do propio Departamento de Prensa do Concello de Vigo.

· Ao respecto dos locais de impartición: na posta en marcha do Plan rexistráronse algúns problemas de coordinación que foron resoltos sen excesivos problemas; 

1. A limpeza do local do Casco Vello, da que se acordou, finalmente, que se fixera cargo Cidadania.

2. A dotación de mesas e cadeiras de pala que foi asumida pola Concellería. 

3. A problemática derivada da limitada capacidade da aula de informática do Centro Cívico de Teis, ao respecto da que se acordou limitar o número do prazas e aumentar o número de equipos dispoñibles a través do alugueiro, facéndose cargo Cidadania destes gastos.

4. A problemática da calefacción nas aulas, tanto no referido a aula do Centro do Casco Vello, como a aula do Centro de Teis, que foron resoltos mediante a achega desde Cidadanía dun equipamento calefactor básico.

1. Ao respecto dos trámites de inscrición e matrícula: a este respecto, a dinámica de coordinación xiraba en torno á recollida de boletíns de inscrición por parte de Cidadania, unha vez eran remitidos á Concellería desde o Rexistro do Concello. Como elemento facilitador para as persoas que se matriculaban, o resgardo de pago e o volante de empadroamento foron depositados con frecuencia na propia Concellería. Non se consignaran problemáticas a este respecto.

2. Seguimento do Plan: o equipo técnico que estaba a desenvolver o Plan desde Cidadanía tentou en todo momento manter un contacto estable coa Concellería, co obxectivo de acadar a máxima capacidade de resposta ás distintas incidencias que ían xurdindo ao longo do seu transcurso. A este respecto, cabe avaliar moi satisfactoriamente o nivel de comunicación conquerido, destacando nomeadamente o compromiso e respaldo de todo o equipo do Departamento cara o Plan. Subliñaremos, eso si, que na proposta de traballo inicial realizada por Cidadanía, visibilizábase a conveniencia de establecer  xuntanzas periódicas de seguimento, nas que se puideran abordar distintas cuestións relativas ao Plan e ao seu desenvolvemento; xuntanzas que foi moi difícil desenvolver, por incidencias alleas á vontade de todos, nomeadamente as baixas por enfermidade das persoas que desde a Concellería levaban centralmente o Plan.

IV. CONCLUSIÓNS FINAIS.

Unha vez analizadas as principais áreas de traballo desenvolvidas ao longo da implementación do Plan de Formación de ONLs do Concello de Vigo, cómpre realizar algunhas consideracións finais que poden orientar o deseño e a realización de futuras accións cara á dinamización do tecido asociativo:


Ao respecto do desenvolvemento do Plan de Formación de ONLs:

1. O Plan de Formación de ONLs alcanzou a integrar a participación dunha serie de perfís organizativos que teñen unha destacada presencia no tecido de entidades non lucrativas do concello de Vigo, aínda que o seu impacto sobre o conxunto do tecido de ONLs do concello pode ser estimado como baixo.

2. Destacar, a este respecto, a notoria presencia alcanzada nos cursos polo ámbito socioasistencial e laboral- sindical- profesional, o que amosa o interese que as temáticas abordadas puideron ter para este tipo de entidades, que, habitualmente, dispoñen dunha oferta formativa menor. 

3. Na banda contraria, destacar a baixa presencia do ámbito do asociacionismo veciñal nos cursos realizados; presencia que puido verse afectada, especificamente, pola existencia dunha oferta paralela de cursos para este tipo de entidades, máis accesibles polo seu custe, desde a Federación de Asociacións Veciñais. 

4. Resaltar que os cursos realizados reciben unha avaliación moi positiva do alumnado, que valora especialmente a metodoloxía de traballo desenvolvida, así como a orientación práctica e aplicada coa que se abordaron os contidos. Subliñar, que resulta frecuente que se demande unha maior duración para os cursos, que posibilite afondar máis nas temáticas tratadas.

5. Aínda que os cursos abarcaban un conxunto de temáticas de interese xeral e recoñecido para o sector, e aínda que a publicidade foi un elemento central ao longo do desenvolvemento do Plan, a matriculación nos cursos mantívose case sempre por debaixo das previsións iniciais, o que obrigou á realización dun sobreesforzo en materia de publicidade e difusión. En casos puntuais, a falla na matriculación obrigou á cancelación dalgunhas das accións formativas previstas. 

6. Cómpre dar conta da incidencia que sobre a matriculación tiveron as seguintes cuestións: a dificultade de moitas persoas para dedicar, na súa dinámica cotián, un tempo á formación; en consecuencia, a dificultade para deseñar unha proposta de datas e horarios que se adapte ás necesidades do máximo número de persoas; o rexeitamento ás taxas que tiñan asignados os cursos do Plan, especialmente en aquelas asociacións que tiñan acceso a outras formacións de carácter gratuíto. 

Cara futuras accións:

7. Cómpre potenciar especialmente a vinculación da formación ás necesidades e casuísticas reais das entidades ás que se dirixe, co obxecto de que garantir o máximo impacto da mesma sobre esta realidade; neste sentido, adaptar o deseño de futuros plans de formación ás distintas realidades que mostra cada unha dos perfís presentes no tecido de ONLs (contidos, formatos, horario e duración dos cursos, etc.). 

8. Sería moi pertinente apostar, así, por unha maior especialización da formación, en función do perfil organizativo ao que se dirixa; o que levaría aparellado, necesariamente, unha maior segmentación do seu público obxectivo, e á necesidade de deseñar plans específico para cada perfil.

9. Neste mesmo sentido, sería moi interesante desenvolver un programa de formación que incorporase o apoio e a titorización á aplicación dos contidos á realidade específica das entidades, dotando así de maior utilidade á formación e acadando un maior impacto sobre a realidade das ONLs no concello.







